
ÁBHAR MÚINTEOIRÍ AGUS MÚINTEOIRÍ IONADAÍOCHTA 
Eanáir 2008 & Lúnasa 2011
Fógra: Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Ceisteanna a mbeidh ar an scoil aghaidh a thabhairt orthu: 
Ábhar Múinteora 
· Ar lorgaíodh cead an Bhoird Bhainistíochta agus comhaontú na foirne maidir le glacadh le h-ábhar mhúinteora/múinteoirí? 
· An gclúdaíonn árachas choláiste na mac léinn, na múinteoirí mac léinn nó ar chóir árachas na scoile a leathnú chun iad a chur san áireamh fad agus atá siad ar cleachtadh múinteoireachta?
· Cén teagmháil a dhéantar leis an gcoláiste oideachais roimh ré? An bhfuil idirghabhálaí ar fhoireann na scoile? Lorg agus cinntigh cad iad na treoirlínte a eisíonn na coláistí oiliúna agus tabhair chuig na múinteoirí atá ag glacadh leis na mic léinn iad.
· Cad é ról an phríomhoide/an mhúinteora ranga maidir le monatóireacht/meastóireacht a dhéanamh ar obair an mhic léinn?
· An dtugann an ábhar mhúinteora cuairt ar an scoil roimh ré chun cur síos a fháil ar an obair a bheidh le déanamh aige/aici?
· An dtugtar tosaíocht d’iardhaltaí/mic léinn ón bpobal áitiúil/gaolta na foirne/mic léinn ó choláiste áirithe a dhéanann iarratas ar chleachtas teagaisc a dhéanamh sa scoil?
· An bhfuil polasaí ag an scoil i leith pearsanra dá leithéid – líon, uair den bhliain, obair 7rl. nó an ndéanann sé cibé rud a deir na Coláistí Oideachais?
· Conas a chuirtear pearsanra mar seo in aithne do phobal na scoile – an fhoireann, na tuismitheoirí, na daltaí?
· Cén t-ainm a thugann daltaí ar phearsanra mar seo?
· Céard iad na polasaithe scoile a bhfuil gá iad a chur in iúl do mhúinteoirí mac léinn?  Cé a dhéanfaidh é sin agus cathain a dhéanfar é? Cén modh a úsáidfear? Déan cur síos ar na cleachtais agus na nósanna imeachta ar chóir don mhac léinn a bheith ar an eolas fúthu m.sh.: 
· Uaireanta oscailte & dúnta
· Dúnta scoile
· Sosanna lóin
· Amchláir don chorpoideachas, don ríomhaire etc.
· Cód culaithirte
· Polasaithe – Cód Iompraíochta, Frithbhulaíocht, Obair Bhaile, Sláinte agus Sábháilteacht, Cosaint Leanaí
· Riachtanais daltaí (próifílí?), riachtanais iompair éagsúla, riachtanais foghlama éagsúla, pleananna oideachais
· Socruithe do thacaíocht foghlama, múinteoir acmhainne...
· Bainistíocht an tseomra ranga
· An dtuigeann an múinteoir ranga go bhfuil an fhreagracht tríd is tríd as foghlaim agus leas na ndaltaí fós air/uirthi fad agus atá an múinteoir mac léinn leis an rang? 
· An gcuirtear ainmneacha na ndaltaí ar taispeáint ar bhoird na ndaltaí ar an gcéad lá?
· Cá mbíonn an lón ag múinteoirí mac léinn?
· Cathain a mhúineann mic léinn, cathain a dhéanann siad breathnóireacht agus céard iad na réimsí den churaclam a chlúdaítear?
· Cad a tharlaíonn nuair a dhúntar an scoil do laethanta inseirbhíse, laethanta saoire 7rl? 

· Cén socrú a dhéantar do chuairt na maoirseoirí m.sh. áit ar féidir leo bualadh le chéile i gcompord gairmiúil? 
· An ndéantar athbhreithniú ag deireadh an chleachtais teagaisc?  An mbíonn baint ag an múinteoir mac léinn/na múinteoirí mac léinn leis – agallamh fágála?
Múinteoir Ionadaíochta
      An Bord Bainistíochta – Nósanna Imeachta Fostaíochta:
· Conas a líontar folúntais – Fógra? Painéal áitiúil? Eile?
· Faomhadh – pearsantacht, cáilíochtaí, taithí, oiriúnacht...

· Teistiméireachtaí
B’fhéidir go mbeidh gá ag an scoil aghaidh a thabhairt ar na ceisteanna seo a leanas: 
An t-eolas go léir a bhaineann le h-ábhar múinteora agus agus múinteoir ionadaíochta 
· Cad iad na foirmeacha riaracháin riachtanacha a bhfuil gá iad a líonadh – cé a dhéanfaidh é sin agus cathain?

· Cad iad na tuairiscí faoi dhaltaí a mbíonn rochtain ag an múinteoir ionadaíochta orthu? Cén saghas socruithe atá ann don rochtain sin?

· Cé a dháileann obair don tréimhse sin?

· Cé a labhraíonn le baill foirne ionadaíochta faoin ráiteas sláinte agus sábháilteachta?

· Cén chuid/cé na codanna den Phlean Scoile a chuirtear ar fáil? M.sh, má tá an conradh fadtéarmach, an bhfuil polasaithe sonracha ar chóir iad a chur in iúl? Má tá sé gearrthréimhseach, an gcuirtear an múinteoir ionadaíochta ar an eolas faoi na nithe seo a leanas m.sh. obair bhaile, cód iompraíochta, sláinte & sábháilteacht, riaradh leigheas, daltaí a thionól & a scaoileadh, socruithe maoirseachta...

· An bhfuil pacáiste ann don ionadaí – liosta ranga, léarscáil den scoil, clár ama do chorpoideachas, don ríomhaire...polasaí obair bhaile, nós imeachta do thimpistí, acmhainní ábhartha eile...

· Má ghlacann siad páirt i gcruinnithe  Tuismitheora/Múinteora – cé a chuirfidh múinteoirí ionadaíocha ar an eolas?

· Cé a mhíníonn nósanna imeachta an leabhair rolla agus nósanna imeachta maidir le coinneáil “cúiseanna le neamhláithreacht” do thuismitheoirí?

· Cé a mhíníonn saincheisteanna a bhaineann le cur chun cinn tinreamh scoile – asláithreachtaí a thaifeadadh/a thuairisciú, tinreamh maith a chur chun cinn...?

· Cad é an modh oibre a úsáidtear chun timpistí/teagmhais a thuairisciú?

· Cé a chinntíonn go gcuirtear an múinteoir ionadaíochta ar an eolas faoi shaincheisteanna? An gceaptar meantóir don mhúinteoir ionadaíochta?

· Cad iad na taifid d’obair na ndaltaí go dtí seo atá ar fáil m.sh. nótaí seachtaine, cuntas míosúil ón mí roimhe, cruinniú leis an múinteoir a bhí acu cheana?

· Cathain a chuireann an múinteoir ionadaíochta scéimeanna agus cuntais mhíosúla isteach?

· An bhfreastalaíonn an múinteoir ionadaíochta ar chruinnithe foirne?

· Cá ndéantar taifeadadh ar thinreamh an mhúinteora ionadaíochta?

· Cé a chuireann an múinteoir ar an eolas faoi na socruithe reatha don mhaoirseacht i rith sosanna?

· An ndéantar athbhreithniú ag deireadh na tréimhse ionadaíochta? An mbíonn baint ag an múinteoir ionadaíochta leis – ‘agallamh fágála’?

